
ПРАЦЯГ
Шкадую, што ў мяне не атрымалася сваім прыкладам 

пераканаць іншых кандыдатаў задумацца аб тым, 
у якой гульні і на чыім баку яны гуляюць або 
гуляюцца. Я не хацеў быць статыстам і пешкай 
у чужых гульнях. Не хацеў змагацца толькі за 
тое, каб застацца палітыкам нумар два за кошт 
умацаваньня дыктатуры і павелічэньня ўплыву Крамля 
на Беларусь.

Кампанія 2010 году была, да дня галасаваньня, 
самай лібэральнай за ўвесь пэрыяд дыктатуры. 
Лібэралізм кампаніі — гэта вынік дыялёгу. Рэжым 
фліртаваў з аб’яднанай Эўропай, шукаў вонкавай 
легітымізацыі, асабліва ў кантэксьце канфліктаў 
з Крамлём. Вынік дыялёгу — рост праэўрапейскіх 
настрояў у грамадзтве, зьмяншэньне страху. Нават 
адсутнасьць адзінага кандыдата — а гэта магутны 
мабілізацыйны чыньнік — дала нечакана вялікую, але 
далёка не дастатковую колькасьць пратэстоўцаў у 
цэнтры сталіцы 19 сьнежня.

Пра Плошчу. Адзіная пераможная стратэгія Плошчы 
ў варунках кансалідаванага дыктатарскага рэжыму 
— гэта паступовае нарастаньне мірнага пратэсту. 
Перад Плошчай 2010 году шмат хто ня раз казаў: 
мы пойдзем да канца, мы не паўторым памылак 
мінулай кампаніі. Недахоп мінулай кампаніі — гэта 
недастаткова вялікая колькасьць пратэстоўцаў, а не 
адсутнасьць радыкальных дзеяньняў. Так, калі ёсьць 
упэўненасьць у сваёй перамозе, калі адчуваеш, што 
яе скралі, калі на вуліцы выходзіць пераможная 
колькасьць выбарцаў, тады належыць дзейнічаць 
рашуча і наступальна. 

Пры гэтым павінен быць адпаведны плян з ацэнкай 
рызыкаў і мэханізмамі, каб іх пазьбягаць. А 
калі большасьць не за табой, калі няма аднаго 
канкрэтнага пляну, калі няма добра наладжанага 
кантролю за паводзінамі натоўпу, дзе заўсёды хапае 
правакатараў, дык тады ты не суб’ект, а аб’ект. 

На вялікі жаль, мірны слабаарганізаваны марш 
да Дома ўраду стаў аб’ектам правакацыі. Рэжым 
скарыстаў з правакацыі, а вельмі верагодна, 
сам падрыхтаваў яе, каб распачаць зачыстку 
ўсяго незалежнага грамадзтва.Рэжым скарыстаў з 
правакацыі. У варунках, калі дзясяткі людзей 
за кратамі, цяжка даваць канчатковыя і поўныя 
адзнакі канкрэтным дзеяньням лідэраў апазыцыйных 
групаў. Ня час казаць, наколькі шкодным быў 
"дэмпінг" ідэі палітычнага і грамадзкага ўдзелу 
з боку шэрагу кандыдатаў, наколькі небясьпечнымі 
можа быць фліртаваньне з Масквой, калі пад табой 
хісткая глеба ўнутры краіны, каму — дружыньнікам 
ці кандыдатам у прэзыдэнты — трэба было цьвёрда 
спыніць радыкальныя дзеяньні. Гэта трэба ацэньваць, 
але, пакуль што, непублічна, каб не пашкодзіць.

Cui prodest, хто найбольш скарыстаў зь няўдалай 
Плошчы-2010 і дзяржаўнага тэрору? Адказ ясны для 

Час пазытыўнай альтэрнатывы 

кожнага: тыя сілы, якія ня хочуць унутранага 
грамадзкага дыялёгу ды эўрапейскай інтэграцыі 
Беларусі. Як з Усходу, так і ўнутры краіны.

"Мы ўсе сталі сьведкамі страху і разгубленасьці 
рэжыму"

Але сьнежаньскія падзеі паказалі, што ў краіне 
ёсьць нязломны грамадзянскі дух, што шмат хто 
гатовы адкрыта дэманстраваць сваю маральную і 
канкрэтную салідарнасьць з ахвярамі рэжыму, што 
беларусы могуць, калі трэба, самаарганізавацца, 
каб дапамагаць тым, хто патрапіў пад рэпрэсіі 
карных органаў. Гэта той здабытак, які нам трэба 
памнажаць.

Мы ўсе сталі сьведкамі страху і разгубленасьці 
рэжыму. Бо ўпэўнены ў сабе кіраўнік будзе шукаць 
згоды і кампрамісу, а не расколваць грамадзтва і 
цкаваць нязгодных. Мы пабачылі, што хцівыя ідэолягі 
няздольныя без дручкоў апрычнікаў-амапаўцаў 
перамагаць у дыскусіях. Мы яшчэ раз пераканаліся, 
што сёньняшні рэжым ня можа дэмакратычна, бяз 
гвалту выйграць выбары.

Таму нам трэба працаваць далей. Найперш быць 
адзінымі ў словах і справах па вызваленьні 
палітвязьняў. Гэта прыярытэт нумар адзін. Але 
нельга забывацца пра іншую, арганічную працу, 
безь якой мы ня маем шанцаў на перамогу: 
пашыраць кола прыхільнікаў, спрыяць беларусам 
у кантактах з цывілізаваным сьветам, набліжаць 
момант, калі абсалютная бальшыня нашых людзей 
убачыць беспэрспэктыўнасьць цяперашняй сыстэмы 
і запатрабуе свабодных і справядлівых выбараў, 
свабоды ў эканоміцы, вольнага слова ды пашаны да 
роднае мовы.

Лічу, што палітычная апазыцыя павінна менш 
зацыклівацца на пачуцьцях "супраць". Яна пакуль ня 
стала ў вачах беларусаў пазытыўнай альтэрнатывай. 

Пасля ўвядзення Злучанымі Штатамі Амерыкі 
эканамічных санкцый у дачыненні да канцэрна 
«Белнафтахім» беларускі экспарт у ЗША знізіўся 
амаль на мільярд долараў.

Пра гэта паведаміў часовы павераны ў справах 
ЗША ў Беларусі Майкл Скэнлан.

«Паводле звестак амерыканскага ўрада, пасля 
ўвядзення санкцый у 2007 годзе беларускі экспарт 
на амерыканскі рынак знізіўся з амаль 1 млрд. 100 
млн. долараў да 175 млн. долараў у 2010 годзе, — 
сказаў дыпламат.

«Вельмі важна звяртаць увагу не на тое, што буд-
зем рабіць мы, а на тое, што адбываецца тут, у 
Беларусі», — падкрэсліў ён, гаворачы аб санкцы-
ях. «Нашы дзеянні будуць рэакцыяй на падзеі тут, 
— заявіў Скэнлан. — ЗША працягваюць заклікаць да 
неадкладнага вызвалення ўсіх затрыманых і зняц-
ця ўсіх абвінавачанняў супраць іх. Мы таксама 
заклікаем спыніць абуральны пераслед прадстаўнікоў 
грамадзянскай супольнасці, незалежных СМІ, 
юрыстаў, палітычнай апазіцыі і членаў сем’яў за-
трыманых».

Акрамя таго, ЗША заклікаюць стварыць магчымасці 
для свабоднага выказвання палітычных поглядаў, 
развіцця грамадзянскай супольнасці, свабоды СМІ 
— усяго таго, што з’яўляецца абавязацельствамі, 
узятымі на сябе Беларуссю ў межах АБСЕ, сказаў ча-
совы павераны. «І гэтыя стандарты павінны выкон-

экспарт ў зШа знізіўся на мільярд даляраў
вацца, калі Беларусь хоча быць бліжэй да Еўропы», 
— падкрэсліў ён.

Паводле слоў Скэнлана, амерыканская «палітыка 
санкцый уяўляе сабой простае матэматычнае 
ўраўненне»: «Калі ў Беларусі будзе паляпшэнне 
сітуацыі з правамі чалавека, на што мы спадзя-
емся, адбудзецца аслабленне санкцый. Калі буд-
зе пагаршэнне — санкцыі ўзмоцняцца, як мы ўжо 
прадэманстравалі. Гэта не павінна быць навіной 
для беларускага ўрада, бо мы заўсёды паслядоўна 
прытрымліваліся такой палітыкі».

Гаворачы аб візавых санкцыях, дыпламат адзначыў, 
што, згодна з амерыканскім заканадаўствам, спіс 
неўязных — закрыты дакумент і не можа быць абнаро-
даваны. «Але пасля 19 снежня гэты спіс папаўняўся 
імёнамі людзей, якія маюць дачыненне да рэпрэсій, 
і ён працягне папаўняцца імёнамі тых, хто мае да-
чыненне да так званых працэсуальных дзеянняў, што 
зараз ажыццяўляюцца», — сказаў дыпламат.

«Прычына, з-за якой імёны ўносяцца ў наш спіс і 
ў спіс ЕС, — адна і тая ж, што яшчэ раз сведчыць 
аб пастаяннай цеснай каардынацыі нашых дзеянняў 
у дачыненні да Беларусі. І, як я ўжо сказаў, спіс 
будзе папаўняцца імёнамі тых, хто бярэ ўдзел у 
пераследах», — сказаў Скэнлан.

Таццяна Каравянкова, БелаПАН 

Недавно состоялось чествование «лучших людей 
области» 2010 года.

«Всех вас объединяет одно: любовь к Отчизне, вы-
сокий профессионализм, а по труду и честь!» — та-
кими словами поздравил маяков Придвинья председа-
тель Витебского облисполкома Александр Косинец. 
Сотня «передовиков» и «талантов» — это в основной 
массе руководящий корпус. Что интересно, в спи-
ске «победителей» оказался даже начальник управ-
ления Комитета государственной безопасности по 
Витебской области Геннадий Герасименко, к слову, 
единственный, кто перечислил эти деньги детдому. 

Примечательно и другое: каждый номинант получил 
почти по 10 миллионов белорусских рублей. Для на-
градных целей из областного бюджета выделено 997 
миллионов 500 тысяч рублей. Без малого — милли-

ард. Губернатор Витебщины, похоже, богат, казны 
не считает. Не зря «лучшим людям» глава области 
пообещал и по автомобилю, пишет «Народная воля».

Как бы там ни было, однако уже все заметили, 
что Александр Николаевич Косинец любит жить на 
широкую ногу, забывая, что по одежке надо протя-
гивать ножки. Кстати, «лучшие люди 2009 года» по-
лучили гораздо меньше денег. То ли инфляция под-
стегнула к более круглой сумме, то ли щедрость 
Косинца возросла?!

Как бы там ни было, а областной бюджет трещит 
по швам. Не зря отменили льготный проезд учащим-
ся и студентам. Да и другие прорехи казны нали-
цо. Доказательством чего — резкий скачок цен на 
продукты питания.

http://charter97.org/ru/news/2011/3/20/36918/

Богат косинец, казны не сЧитает... 

Я за тое, каб у нас дамінавала слова "за". 
Нам патрэбна салідарнасьць тут і цяпер.Нам 
неабходна пабудова скансалідаванага цэнтру шырокай 
грамадзка-палітычнай дэмакратычнай супольнасьці 
з адзінай плятформай і стратэгіяй. Стратэгіяй 
эўрапейскага шляху Беларусі, бо любы іншы нясе 
вялікую пагрозу зьнішчэньня нацыі і дзяржаўнасьці.

Нам патрэбна салідарнасьць тут і цяпер, а таксама 
кансалідацыя падчас наступных электаральных 

кампаніяў. Мы не павінны адмаўляцца ад мірных 
вулічных акцыяў. Адначасова мусім паставіць 
за мэту дамагчыся ўнутранага дыялёгу ў нашай 
краіне. Неабходна сфармуляваць для рэжыму 
нашыя патрабаваньні аб палітычнай і грамадзкай 
лібэралізацыі і знайсьці мэханізмы іх выкананьня. 

А галоўная наша перамога адбудзецца пасьля таго, 
як мы пераможам у розумах і сэрцах нашых людзей.

Час пазытыўнай альтэрнатывы 

Супрацоўнікі Глыбоцкага выканкаму склалі 
на актывіста пратакол за парушэньне выбарчага 
заканадаўства падчас працы назіральнікам 19 
сьнежня. І самі прызначылі дату судовага працэсу 
на 3-га сакавіка, не зважаючы на тое, што суд ня 
мусіць падпарадкоўвацца ворганам выканаўчай улады.

Журналіст незалежнага сайту www.westki.info 
прыйшоў у суд да 9-й раніцы, але ўбачыў, што 
працэс не прызначаны. У сакрэтарыяце яму сказалі 
зьвярнуцца да судзьдзі Ірыны Казак, якая, у сваю 
чаргу, дужа зьдзівілася зьяўленьню Кастуся Шыталя.

Акалічнасьці высьвятляла праваабаронца, сябра 
БХК Ганна Мартыноўская: “Дату, якую прызначыла 
юрысконсульт райвыканкаму, складаючы пратакол 
адміністрацыйнага правапарушэньня на Кастуся 
Шыталя, ніхто з Глыбоцкім райсудом не ўзгадніў. Суд 
ня мусіць падпарадкоўвацца ніякім распараджэньням 
райвыканкаму. Таму хлопец прыйшоў дарма, змарнаваў 
час, і гэта непавага да яго, як да грамадзяніна. 
Цяпер яму сказалі чакаць позву з суду, дзе будзе 
пазначана іншая дата пасяджэньня”.

Кастуся Шыталя вінавацяць у тым, што ён парушыў 
выбарчае заканадаўства, калі быў назіральнікам 

суд ня стаў разглядаць справу к. Шыталя 
кампаніі "Праваабаронцы за свабодныя выбары": 
нібыта ён распытваў на выбарчым участку навучэнца 
мясцовага прафліцэю, ці добраахвотна ён прыйшоў 
на датэрміновае галасаваньне. Скаргу пра тое, 
што назіральнік парушыў закон, у Глыбоцкую 
пракуратуру напісала кіраўніца ідэалягічнага 
адзьдзелу Глыбоцкага райвыканкаму Марыя Мацулевіч, 
якая таксама была назіральніцай на ўчастку ад 
“Беларускага саюзу жанчын”.

Пракуратура адмовіла пачаць крымінальную справу 
па гэтым факце, але пратакол пра адміністрацыйнае 
правапарушэньне ўсё ж будзе перададзены ў суд. 
Паводле артыкула 9.10 (парушэньне выбарчага 
заканадаўства) Кастусю Шыталю пагражае ці судовае 
папярэджаньне, ці штраф памерам да 15-ці базавых 
велічынь (што складае 525 тысяч рублёў).

Актывіст лічыць, што ініцыяваная супраць яго 
адміністрацыйная справа стала свайго кшталту 
помстай мясцовых уладаў, незадеволеных тым, што 
ён аб'ектыўна асьвятляў прэзыдэнцкія выбары на 
незалежным сайце.

03.03.2011 Радыё Свабода

14 сакавіка 2011 года адбылося пасяджэнне 
Віцебскай абласной Рады дэмакратычных сілаў, на 
якой былі абраны каарынатары напрамкаў дзейнасці 
партыйных і грамадскіх арганізацый вобласці. Так, 
праграмы салідарнасцьі з палітычнымі зняволенымі 
будзе каардынаваць прадстаўніца БХД Таццяна 
Севярынец, інфармацыйныя кампаніі – прадстаўнік 
партыі БНФ Канстанцін Смолікаў, масавыя акцыі 
– каардынатар Руха “За Свабоду” Хрыстафор 
Жаляпаў, падрыхтоўку і правядзенне кампаніяў па 
зменах у Выбарчы Кодэкс БР – прадстаўнік партыі 
левых “Справядзівы свет” Мікалай Селівашка. 
Была падтрымана пазіцыя Каардынацыйнай рады 
дэмакратычных сіл Беларусі па актывізацыі працы 
па вызначаных накірунках дзейнасці, таксама 
пра падтрымку працягу дзейнасць кампаніі “За 
справядлівыя выбары”.  

На пасяджэнні прысутнічалі прадстаўнікі партыі 
левых “Справядлівы свет”, АГП, БХД, партыі жанчын 

“Надзея”, ПБНФ, БСДП(Народная Грамада), Руха “За 
Свабоду”, кампаніі “Гавары праўду”, прафсаюзу 
прадпрымальнікаў “Разам”, грамадскай арганізацыі 
“Чарнобыль-дапамога”, прадстаўнікі з Оршы і 
Наваполацка.

Усе прысутныя атрымалі інфармацыю пра падрыхтоўку 
дня святкавання Дня Волі 25 сакавіка 2011 года. 
У Віцебску на тры дазволеныя месцы правядзення 
масавых мерапрыемстваў пададзены заяўкі на мітынгі 
ў пятніцу 25 сакавіка з 18 да 19 гадзінаў. У 
гэтым годзе святочныя масавыя мерапрыемсты будуць 
прысвечаны салідарнасці з палітычнымі зняволенымі, 
якія знаходзяцца за кратамі ў турмах і пад хатнім 
арыштам. Збор удзельнікаў прызначаны на 17.30 
на плошчы Свабоды ў Віцебску, адкуль удзельнікі 
накіруюцца на месца правядзення мітынгу. Удзельнікі 
пасяджэння пагадзіліся прыняць самы актыўны ўдзел 
у святкаванні Дня Волі ў Віцебску і запрашаюць 
усіх жыхароў Віцебска далучацца.

навіны палітыЧнага жыцця віцеБШЧыны

Штодня а 20-й гадзіне каля Чырвонага касцела ў 
Менску запальваюцца дзясяткі зьнічак і ўтвараецца 
Зніч Свабоды. Адбываецца супольная малітва за 
вызваленне палітзняволеных, за Перамогу дабра 
над злом!

Грамадзянская ініцыятыва “Нельга забыць” 
заклікае далучацца і запальваць свае Знічы Свабоды 
па ўсіх гарадах Беларусі. Будзем салідарныя!

Малітва за бязьвінных ахвяраў перасьледу

Госпадзе Ісусе Хрысьце, Божа наш, Ты явіў Тваю 
бязьмежную дабрыню і любоў да людзей, калі, сам 
бязьвінны, захацеў дабравольна пацярпець мучэньні 
і Крыжовую сьмерць, каб нас вызваліць з няволі 
грахоўнай, што вядзс да сьмерці, і дараваць вечнае 
жыцьцё. Мы, слугі Твае, сёньня аддаем Табе славу, 

падзяку і пакланеньне, і просім Цябе глянуць 
ласкава на ўсіх верных сыноў і дачок беларускага 
народу, якія нявінна цярпяць перасьлед, зьдзекі, 
зьнявагі, зьняволеньне і выгнаньне за тое, што 
яны любяць свой народ і жадаюць яму лепшай долі і 
пашаны ягонай чалавечай і нацыянальнай годнасьці.

Дай, каб іхнія цярпеньні і ахвяры не былі 
дарэмнымі, але, як тое зерне, што ўпала ў зямлю, 
прынеслі багаты плён справядлівага міру, свабоды 
і шчасьлівай будучыні для беларускага народу і 
ўсяго сьвету. А ім самім дай хуткае вызваленьне, 
каб яны разам з усімі намі заўсёды радасна славілі 
ўсесьвятое і пачэснае Імя Тваё.

Бо Ты – Крыніца і Падаўца ўсяго добрага, і Табе 
славу аддаем, разам з адвечным Тваім Айцом і з 
Усесьвятым, Добрым і Жыцьцядайным Тваім Духам, 
цяпер і заўсёды, і на вякі вякоў. Амін.

супольная малітва салідарнасці



4 Í À Ø À  Æ È Ç Í Ü

Прафесар Алесь Астроўскі на грунце працы 
выбітнага беларускага кібернетыка, ганаровага 
доктара навук Кембрыджскага універсітэту, 
Сьвятланы Новікавай распрацаваў кібернетычную 
мадэль дзяржавы, якая разлічваецца і матэматычна. 

Ёсць матэматычная формула, па якой сп. 
Сьвятлана Новікава рабіла матэматычныя разлікі, 
і ёсць графічная мадэль будучай краіны з нашымі 
нацыянальнымі інтарэсамі. Можна пабачыць формулу 
і графічны запіс гэтай мадэлі: http://new.nasha-
ziamlia.org/2009/08/2678/

Самае галоўнае, што мы павінны рабіць – гэта 
вырашыць пытанні бяспекі беларускага народа, 
абараніць інтарэсы. 

Інтарэсы беларускага народа разбіты на 7 
узроўняў. 

1. УЗРОВЕНЬ ЭТНІЧНАЙ ТЭРЫТОРЫІ КРАІНЫ:
1.1 . Пытаньні бяспекі й тэрытарыяльных 

дачыненньнняў зь іншымі краінамі. 
2. ДЭМАГРАФІЧНЫ УЗРОВЕНЬ:
2.7. Пытаньні бяспекіі ўзаемаадносін зь іншымі 

народамі як унутры, так і за межамі дзяржавы.
3. УЗРОВЕНЬ МАТЭРЫЯЛЬНАЙ ВЫТВОРЧАСЬЦІ:
3.7. Пытаньні эканамічнай бяспекі й узаемаадносін 

з іншымі эканомікамі.
4. ІНФАРМАЦЫЙНА-КУЛЬТУРНЫ УЗРОВЕНЬ:
4.7. Пытаньні бяспекі культуры і узаемаадносіны 

з іншымі культурамі, агульная культура
5. ПАЛІТЫЧНЫ УЗРОВЕНЬ.
5.7. Пытаньні бяспекі палітычнай сістэмы й 

узаемаадносіны з іншымі палітычнымі сітэмамі.
6. ІДЭАЛАГІЧНЫ УЗРОВЕНЬ.
6.1. Сістэма выніковавага ідэалагічнага 

кіраваньня.
6.7. Ідэалагічная бяспека й узаемаадносіны зь 

іншымі ідэалагічнымі сістэмамі. 
7. УЗРОВЕНЬ УЗАЕМААДНОСІН ДЗЯРЖАЎ.
Забяспячэнне бяспекі на ўсіх гэтых узроўнях 

дае магчымасці для развіцця нацыі ў пазытыўным 
накірунку. Калі ў любым узроўні гэтай схемы ёсць 
дыра, то з’яўляецца магчымасць разбураць краіну і 
пагаршаць умовы жыцця народа. 

Мэта (вяршына кірунку) – нацыя павінна 
стаць свабоднай, незалежнай, высокаадукаванай, 
высокакультурнай, заможнай, шляхетнай, абароненай, 
паважанай, годнай, развітай, здаровай, суб’ектам і 
гаспадаром на сваёй зямлі.

Асноўная ідэалагічная дактрына – навуковая, г. 
зн. ўсё павінна будавацца на навуцы. Улада павінна 
быць высокакваліфікаваная і адукаваная. Для гэтага ў 
будучай краіне будзе створаны так называемы “мазгавы 
цэнтр” нацыі.

На шляху развіцця належнай нацыянальнай краіны 
стаяць дзве разбуральныя сілы: дыктарская тыранія 
і ліберастычная алігархакратыя. І то, і другое не 
ў інтарэсах беларускага народа.

У гэтым накірунку мы можам працаваць разам. І 
пачынаць будаваць сваю краіну можна ужо і сёння. 
Чым раней пачнем, тым хутчэй пабудуем ту краіну, 
аб якой марым. 

Толькі убачыўшы дакладную мадэль будучай краіны 
можна аб’яднаць ўсе сілы для барацьбы з тыраніяй. 
Любы жадаючы можа бліжэй пазнаёміцца з гэтай 
стратэгіяй у сп. А. Астроўскага. На вялікі жаль, 
нормы каментара не дазваляюць сказаць болей.

новая мадэль дзяржавы а.астроўскага

 На пляцоўку каля раённага Дому культуры з 
партрэтамі палітзьняволеных выйшлі тры мясцовыя 
актывісты. Акцыя была дазволена райвыканкамам, 
і яе кантраляваў асабіста загадчык ідэалягічнага 
аддзелу Міхаіл Чарапкоўскі.

Яшчэ да пачатку імпрэзы пляцоўку, якую 
раённыя ўлады вызначылі для правядзеньня масавых 
акцый, ачапілі паласатай стужкай. Загадчык 
ідэалягічнага аддзелу Глыбоцкага райвыканкаму 
спадар Чарапкоўскі патлумачыў, што менавіта 
цяпер, у суботу, у райцэнтры праводзіцца 
добраўпарадкаваньне дарогі.

Праезд па вуліцы Камуністычнай быў перакрыты, 
і мясцовыя актывісты мяркуюць, што гэта нездарма: 
пляцоўка і так нешматлюдная, а ў выніку «рамонтных 
работ» акцыю салідарнасьці з палітвязьнямі змаглі 
ўбачыць ня так шмат землякоў, як было б пажадана.

Заяўку на правядзеньне акцыі падаваў у 
райвыканкам актывіст Яраслаў Берніковіч. Сёньня 
ён выйшаў з плякатам, дзе быў партрэт Уладзімера 
Някляева і надпіс «Тры месяцы пад арыштам. За 
што?»

«Да сёньняшняй акцыі ўлады падрыхтаваліся 
— зь дзявятай раніцы быў забаронены праезд па 
вуліцы Камуністычнай, да дазволенай пляцоўкі 
падагналі будаўнічую тэхніку, якая прастойвала 

у глыБокім прайШла дазволеная ўладамі 
акцыя салідарнасці з палітвязнямі

з ранку і пачала працаваць ад пачатку акцыі, а 
загадчык ідэалягічнага аддзелу чакаў у машыне, 
пакуль мы распачнем мерапрыемства і прысутнічаў да 
яго заканчэньня».

Пікетоўцы паставілі намёт і трымалі партрэты 
зьняволеных. Яраслаў Берніковіч запаліў сьвечкі на 
знак салідарнасьці.

Да пікетоўцаў мінакі падыходзілі з аглядкай, 
некаторых відавочна бянтэжыла прысутнасьць галоўнага 
раённага ідэоляга. Але некаторыя камэнтавалі 
зьняволеньне кандыдатаў у прэзыдэнты ды іншых 
актывістаў досыць адкрыта. Да прыкладу, 18-гадовы 
Віталь: «Я лічу, што гэта несправядліва. Людзі 
проста выказалі сваю думку. І за гэта — "саджаць"? 
Так рабіць няправільна».

Акцыя працягвалася каля дзьвюх гадзін. Увесь 
гэты час побач зь пікетоўцамі знаходзіўся загадчык 
ідэалягічнага аддзелу, а таксама юрыст райвыканкаму. 
Актывісты раздавалі мінакам аўдыёдыскі зь песьнямі 
Ўладзімера Някляева.

А напрыканцы акцыі раённы ідэоляг папрасіў узяць 
на памяць фатаздымкі палітзьняволеных — Міколы 
Статкевіча, Ірыны Халіп і Аляксандра Фядуты.            

Радыё Свабода 19 сакавiка 2011


